ԱՄՓՈՓԱԹԵՐԹ
«Վերանայված եվրոպական սոցիալական խարտիայի 11-րդ հոդվածը վավերացնելու մասին» Հայաստանի Հանրապետության օրենքի նախագծի մասին» Հայաստանի Հանրապետության կառավարության որոշման նախագծի


	 1. Արտաքին գործերի նախարարություն
	07.04.2025թ.

	
	N 1111/18577-25

	Վերանայված եվրոպական սոցիալական խարտիան (այսուհետ՝ Խարտիա) ստորագրման համար բացվել է 1996թ. մայիսի 3-ին և ուժի մեջ է մտել 1999թ. հուլիսի 1-ին:
Հայաստանի Հանրապետության կողմից Խարտիան ստորագրվել է  2001թ. հոկտեմբերի 18-ին և ուժի մեջ է 2004թ. մարտի 1-ից: 
Հայաստանի Հանրապետության Ազգային ժողովի կողմից Խարտիան վավերացվել է 2003թ. դեկտեմբերի 25-ին հետևյալ հայտարարությամբ. 
Համաձայն Խարտիայի 3-րդ Մասի Ա հոդվածի 1-ին կետի բ/ և գ/ ենթակետերի՝ Հայաստանի Հանրապետությունը պարտավորվում է կապված լինել Խարտիայի 1, 5, 6, 7, 8, 17, 18, 19, 20, 22, 24, 27 և 28 հոդվածներով, ինչպես նաև հետևյալ կետերով.
2-րդ հոդվածի 1, 2, 3, 4, 5-րդ և 6-րդ կետերով,
3-րդ հոդվածի 1-ին կետով,
4-րդ հոդվածի 2, 3, 4-րդ և 5-րդ կետերով,
12-րդ հոդվածի 1-ին և 3-րդ կետերով,
13-րդ հոդվածի 1-ին և 2-րդ կետերով,
14-րդ հոդվածի 2-րդ կետով,
15-րդ հոդվածի 2-րդ և 3-րդ կետերով:
Ս.թ. ապրիլի 3-ի դրությամբ Խարտիան ստորագրել է  45 պետություն, ուժի մեջ է մտել 36 պետության համար:
Հայաստանի Հանրապետությունը պարբերական զեկույցներ և հաշվետվություններ է ներկայացնում  Խարտիայով ստանձնած պարտավորությունների կատարման վերաբերյալ, որոնք քննարկվում են ԵԽ Սոցիալական իրավունքների եվրոպական կոմիտեի կողմից: Քննարկումների արդյունքում մշտապես խրախուսվում է հավելյալ պարբերությունների և հոդվածների ընդունումը՝ Խարտիայով ստանձնած պարտավորությունների ամբողջականությունը պահպանելու և այս ոլորտում մարդու իրավունքների լիարժեք պաշտպանությունը երաշխավորելու նպատակով:
2025թ. փետրվարի 13-ին ՀՀ կառավարությունը Խարտիայի քարտուղարությանը ներկայացրել է Խարտիայի հոդվածների իրականացման մասին 18-րդ ազգային զեկույցը՝ 2, 3, 4, 5, 6, 20-րդ հոդվածների վերաբերյալ 2021-2024թթ. ժամանակահատվածի համար:
Խարտիայի քարտուղարությունը մշտապես կարևորում է հավելյալ հոդվածների, այդ թվում՝ 11-րդ Հոդվածի վավերացումը՝ ընդգծելով, որ Խարտիան վավերացրած երկրների շարքում Հայաստանի Հանրապետությունը միակ երկիրն է, որը մինչ օրս չի միացել առողջապահական իրավունքների խթանմանը վերաբերող Խարտիայի 11-րդ Հոդվածին:
Հայաստանի Հանրապետության կողմից Խարտիայի 11-րդ Հոդվածի վավերացումը Եվրոպայի խորհրդի կողմից կգնահատվի որպես դրական քայլ և առաջընթաց երկրում մարդու իրավունքների, մասնավորապես՝ առողջության պաշտպանության իրավունքի արդյունավետ իրացման ապահովման առումով:    
Հաշվի առնելով վերոգրյալը՝ Վերանայված եվրոպական սոցիալական խարտիայի 11-րդ Հոդվածի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։


	Ընդունվել է

	2. Արդարադատության նախարարություն
	08.04.2025թ.

	
	N -2025

	Խարտիայի 11-րդ հոդվածը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Խարտիայի 11-րդ հոդվածը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է: 

	3. Ֆինանսների նախարարություն
	16.01.2026թ.

	
	N 04/5/824-2026

	«Վերանայված եվրոպական սոցիալական խարտիայի 11-րդ հոդվածը վավերացնելու մասին» ՀՀ օրենքի նախագծի փաթեթում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:


	[bookmark: _GoBack]Ընդունվել է:

	4. Պետական գույքի կառավարման կոմիտե
	31.03.2025թ.

	
	ԴԽ/17.3/11449-2025

	Վերանայված Եվրոպական սոցիալական խարտիայով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է:



